
A aparición do cine de-
mocratizou –por reprodu-
ción industrial do soporte–
o acceso de moitos cida-
dáns, cáseque da maioría,
ao espectáculo.E unha das
manifestacións do espec-
táculo foi desde sempre o
humor, en tanto que ferra-
menta para neutralizar as
coitas cotiás ou para sub-
vertir o orde imposto ou
establecido. Desde as co-
medias gregas, que conxu-
raban o imperativo manda-
to dos deuses, o humor foi
a principal arma dos desfa-
vorecidos contra o poder.

Nos nosos tempos,e co-
mo tal podemos conside-
rar os da cultura audiovi-
sual, os cómicos tiñeron
que empregar a palabra
pero tamén a imaxe. E no
caso do cine, primeiro foi
esta e a outra non apare-
ceu ata a cegada do son.E
foi o cine silente quen
creou os arquetipos vi-
suais. Simplificando, dous
serían estes arquetipos: o
primeiro, o personaxe que
vai ergueito de máis, que
vai co peito adiantado e
que apenas fala ou expre-
sa sentimentos, do cal se-
rían exemplo Buster Kea-
ton, Jacques Tati ou mes-
mo o Mr. Bean de Rowan
Atkinson, e que pensa que
é o mundo quen vai na
contra,non eles;o segundo
arquetipo sería o do marxi-
nado, coas coxas caídas
–cousa que baixa a altura
da cintura dos seus panta-
lóns– e que desde esa me-
dia altura pretende non
tanto entender o mundo,
senón defenderse del, co-
mo fixeron o “Charlot” de
Charles Chaplin,Mario Mo-
reno “Cantinflas” ou Grou-
cho Marx.

O cómico mexicano,de
cuxo nacemento se cum-
plen cen anos, foi o princi-
pal actor de humor latino
que deu a industria cine-
matográfica. Cómpre non
esquecer que, cando Ho-
llywood foi o Eldorado do
cine, México aproveitou a
súa influencia. Iso foi posi-
ble por proximidade xeo-
gráfica (California é fron-
teira), pola participación
de actores e técnicos mexi-
canos nas versións en es-
pañol para a América Lati-
na e pola potencia dos sin-
dicatos do sector, ás veces
en rivalidade co monopo-
lio que quería impor o PRI.

Mario Moreno,malia ser
conservador,participou ac-
tivamente no sindicalismo
independente dos actores
e contra da dominación
–charrismo sindical– polo
único partido. Este com-
promiso completaba a bur-
la que nas pantallas facía
dos poderosos.A fráxil apa-
rencia do seu arquetipo
–pantalóns caídos, unha
soga como cinto,camiseta,
chaleco,pano vermello no
colo, chapeu de circuns-
tancias– bigote apenas
marcado en dous puntos a
ambos os lados do labio
superior– era a carga sub-

versiva para poñer en cues-
tión as convencións so-
ciais.

O éxito de Cantinflas
veu da identificación que,
verbo dese arquetipo, fixe-
ron as clases populares
mexicanas, teoricamente
redimidas pola revolución
que levou o PRI ao gober-
no, pero que seguían tan
explotadas como cando
Villa e Zapata empuñaron
as armas.O“pelado”perso-
nificaba o único camiño
que tiñan os pobres:procu-
rarse a vida como fose e
para iso tiñan dúas ferra-
mentas:o sentido común e
mais a valentía fronte aos
poderosos.

Pero o poder, sempre e
en todas partes, camufla o
sentido común con siloxis-
mos, con razoamentos tru-
cados, con retórica vacua.
E niso foi onde Mario Mo-
reno veu consolidar a Can-
tinflas.Nesoutra retórica re-
virada, que pretende apa-
rentar ter bos perpiaños
para abraiar ao interlocu-
tor pero que no fondo non
di nada e que acadou o
éxito en Ahí está el detalle
(1940). Un personaxe que
levou a que o home,Mario
Moreno, rematase por ser
un alter ego seu.

A fluidez verbal de
“Cantinflas” extendeuse a
otros personaxes, nas antí-
podas do marxinado, co-
mo foron o patrulleiro 777
de El gendarme desconoci-
do (1977) ou o padre Se-
bas de El padrecito (1964).
Malia ser contratado pola
Columbia en 1946,mantivo
a condición de heroe na-
cional –demostrada polo
afecto popular cando mo-
rreu en 1993– ata o punto
de ser incluído por Diego
Rivera nun mural pintado
no Teatro de los Insurgen-
tes canda a Virxe de Gua-
dalupe. A consideración
de blasfema por parte de
grupos católicos conserva-
dores,aconsellaron ao mu-
ralista retirar a patroa de
México.

Por parodia ou mesmo
por lóxica converxencia,
“Cantinflas” resultou ser a
versión hispana de Charlot
e así quedou en evidencia
en películas como A volta
ao mundo en 80 días
(“Around the World in 80
Days”, 1956) ou Si yo fuera
diputado (1951).

Cen anos de
Cantinflas
Retrato do heroe Mario Moreno

Mario Moreno “Cantinflas” (1911-1993).

Cando un pobo,como o galego,foi obxecto
de burlas por parte doutros,non é doado en-
tender que fixera humor.Porén,a vocación de
corredor de fondo colectiva permitiu facer da
retranca,da ironía,unha arma de resistencia.E
boa mostra da capacidade de burla
que os galegos partillaban cos seus ve-
ciños son as cantigas de escarño me-
dievais.

Desde o Rexurdimento,o humor foi
compañeiro da vindicación galega,pe-
ro nos nacionalismos a defensa das que se
consideran esencias sagradas deixa pouca
marxe para rir,e menos para rir delas.Vicente
Risco tentou a sátira con O porco de pé,novela
na que enfrontaba o idealismo fidalgo do dou-

tor Alveiros co filisteísmo da nova burguesía
que chegara de alén Padornelo,xa que logo a
de orixe maragata.

Castelao fixo do compromiso cos labregos
a razón da súa loita e da súa estética.E parado-

xalmente,recuncou na teima chorona que en-
cetara Rosalía.Ambos os dous padeceron si-
tuacións que poderiamos definir como depre-
sivas.Daquela, resulta difícil facer humor des-
de esa perspectiva.En Castelao,o que era con-

flito social –contra os caciques e o poder– se
transformou en loita de identidade nacional.

Tamén desde unha personalidade depresi-
va (que o levou ao suicidio),Celestino Fernán-
dez de laVega estudou o humorismo como un

elemento indisociable –coa saudade e
co sentimento da paisaxe,da terra– da
personalidade colectiva dos galegos.
Un humor que tería unhas característi-
cas de seu en tanto que punto de equi-
librio entre a seriosidade do ridículo e

a condición ridícula do que é serio. Por iso
non sería arriscado pensar que,nos galegos,o
humor actúa á maneira de contrapeso verbo
da saudade,esa insatisfación permanente co-
lectiva,como única maneira de sobrevivir.

Humor de noso

Fotograma de “A volta ao mundo en 80 días” (1956).


